
 
 
 
 
 

 
 
 
 
 
 
 

 
 
 
 
 
 
 
 
 
 
 
 
 
 

 
 
 
 
 
 

 
 

 
 
 
 
 
 
 
 

ბიბლიოთეკით სარგებლობის წესები 

ბიბლიოთეკით სარგებლობის წესები 

 
მუხლი 1. მოქმედების სფერო 

1.1. ეს წესები არეგულირებს უნივერსიტეტის ბიბლიოთეკაში გაწევრიანებას, საბიბლიოთეკო 
ერთეულების გამოწერა-სარგებლობა-დაბრუნებასათან დაკავშირებულ საკითხებსა და 
ბიბლიოთეკაში ქცევის წესებს; 

1.2. ბიბლიოთეკით სარგებლობის  წესები ეფუძვნება ‘‘საბიბლიოთეკო საქმის შესახებ‘‘ 
საქართველოს კანონსა და საერთო საუნივერსიტეტო მარეგულირებელ აქტებს. 

 
მუხლი 2. ბიბლიოთეკის წევრობა 

2.1. უნივერსიტეტის ბიბლიოთეკით სარგებლობა შესაძლებელია გაწევრიანების შემდეგ; 
2.2. ბიბლიოთეკაში უნივერსიტეტის სტუდენტების გაწევრიანება ხდება ავტომატურად, 

უნივერსიტეტში ჩარიცხვისთანავე  ელექტრონული მონაცემების საფუძველზე, რომელიც 
მოიცავს შემდეგ ინფორმაციას: სტუდენტის სახელი და გვარი, დაბადების თარიღი, 
პირადობის დამადასტურებული მოწმობის პირადი ნომერი, მისამართი, ტელეფონი, 
ელექტრონული ფოსტა, კურსი და   სკოლა 

2.3. უნივერსიტეტის პერსონალის, უნივერსიტეტის მიერ მოწვეული პირებისა და ასევე, სხვა 
პირების რეგისტრირება ხდება პირადობის დამადასტურებელი დოკუმენტაციისა და 
საკონტაქტო მონაცემების (ტელეფონი, ელექტრონული ფოსტა) საფუძველზე; 

 
მუხლი 3. საბიბლიოთეკო რესურსით სარგებლობის შესაძლებლობა 
3.1. ბიბლიოთეკას გააჩნია საჭირო ინვენტარით აღჭურვილი სამკითხველო დარბაზები, 

სხვადასხვა ენაზე ხელმისაწვდომი მრავალფეროვანი წიგნადი და არაწიგნადი ფონდი: 
სახელმძღვანელოები, მონოგრაფიები, სამეცნიერო და მხატვრული ლიტერატურა, 
პერიოდული გამოცემები, სანოტო, კარტოგრაფიული და საცნობარო გამოცემები, 
ელექტრონული რესურსები და ა.შ.; 

3.2. მკითხველს შესაძლებლობა აქვს ისარგებლოს უნივერსიტეტის  ბიბლიოთეკების 
კოლექციებით, სამკითხველო და კომპიუტერული დარბაზებით, ჯგუფური მუშაობის 
ოთახით, ელექტრონული ბიბლიოთეკით, სამეცნიერო ელექტრონულ ბაზებზე უფასო 
წვდომით; 

3.3. საბიბლიოთეკო რესურსით სარგებლობისთვის მკითხველმა უნდა წარმოადგინოს 
პირადობის დამადასტურებელი მოწმობა ან უნივერსიტეტის მიერ გაცემული სტუდენტური 
ბილეთი; 

3.4. საბიბლიოთეკო რესურსით სარგებლობისთვის მკითხველი ვალდებულია გაეცნოს 
უნივერსიტეტის ვებ-გვერდზე გამოქვეყნებულ ბიბლიოთეკით სარგებლობის წესებს. 

მუხლი 4. ბიბლიოთეკის ფიზიკურ რესურსზე წვდომა და ბიბლიოთეკიდან სამკითხველო 

მასალის გატანის/დაბრუნების წესები 

4.1. მკითხველს შესაძლებლობა აქვს მისთვის საინტერესო მასალა მოიძიოს უნივერსიტეტის 
ბიბლიოთეკის კატალოგში ან დააზუსტოს ბიბლიოთეკართან. 

4.2. მკითხველს შესაძლებლობა აქვს მისთვის საინტერესო მასალა ბიბლიოთეკას შეუკვეთოს 
როგორც პირადად, ასევე ელექტრონულად, ბიბლიოთეკის ვებ-გვერდზე განთავსებული 
სპეციალური ფორმის შევსების საფუძველზე; 

4.3. საბიბლიოთეკო ერთეულის გატანა/არგატანა დამოკიდებულია მასალისა კატეგორიაზე, 
ერთეულის რაოდენობასა და მისი მოთხოვნის სიხშირეზე; 

4.4. ნაბეჭდი საბიბლიოთეკო ერთეული, რომელიც ბიბლიოთეკას აქვს მხოლოდ ერთი 
ეგზემპლარი, ბიბლიოთეკიდან არ გაიცემა; ასეთი რესურსით სარგებლობა მკითხველს 
შეუძლია მხოლოდ სამკითხველო დარბაზში; 

4.5. იმ შემთხვევაში თუ, ნაბეჭდი საბიბლიოთეკო ერთეული მხოლოდ ერთი ეგზეპლარია 
ბიბლიოთეკაში, მაგრამ არ არის მასზე ყოველდღიური მოთხოვნა, შესაძლებელია 
მკითხველმა ისარგებლოს მისი სახლში გატანის უფლებით; 

4.6. ბიბლიოთეკიდან არ გაიცემა, ასევე პერიოდული გამოცემები (ჟურნალები, გაზეთები), 
რარიტეტები (იშვიათი გამოცემები, ძველი წიგნები), კარტოგრაფიული და სანოტო 
გამოცემები, ლექსიკონები, ენციკლოპედიები; 

4.7. ბიბლიოთეკიდან წიგნის გატანის უფლებით სარგებლობენ უნივერსიტეტის სტუდენტები, 
აკადემიური პერსონალი და თანამშრომლები. 

4.8. მკითხველი ვალდებულია გატანილი წიგნი გონივრულ ვადაში დააბრუნოს 
ბიბლიოთეკაში;  

4.9. მკითხველს შესაძლებლობა აქვს ისარგებლოს წიგნის გატანის შემდეგი ვადით: 
4.9.1. მხატვრული ლიტერატურა – 2 თვე; 
4.9.2. სახელმძღვანელო (იმ შემთხვევაში თუ ბიბლიოთეკაში არის საკმარისი 

რაოდენობა) – 1 სემესტრი; 
4.9.3. სახელმძღვანელო (იმ შემთხვევაში თუ ბიბლიოთეკაში არ არის საკმარისი 

რაოდენობა) – 1-7 დღე; 
4.9.4. რიდერი – 1 სემესტრი; 
4.9.5. სხვა კატეგორიის წიგნი – 14-30 დღე. 

4.10. მკითხველს უფლება აქვს უნივერსიტეტის ყველა ბიბლიოთეკიდან ერთდროულად 
გაიტანოს არაუმეტეს 15 წიგნი; 

 
მუხლი 5. ადმინისტრაციისგან გაფრთხილება 

5.1. მკითხველი ბიბლიოთეკის ადმინისტრაციისგან გაფრთხილებას იღებს: წიგნის დაბრუნების 
ვადის გასვლის და ქცევის წესების დარღვევის გამო. 

5.2. წიგნის დაბრუნების ვადის გასვლიდან 14 დღის შემდეგ, ბიბლიოთეკარი მკითხველს 
უგზავნის ხელმეორე გაფრთხილებას წიგნის დაგვიანების შესახებ; 

5.3. წიგნის დაბრუნების ვადის გადაცილების შესახებ შეტყობინების მიუღებლობა არ 
ათავისუფლებს მკითხველს დაკისრებული ვალდებულებებისგან. 

 
 
მუხლი 6. ბიბლიოთეკაში ქცევის წესები 

6.1. მკითხველი ვალდებულია დაიცვას უნივერსიტეტის ეთიკის კოდექსით გათვალისწინებული 
მოთხოვნები; 

6.2. მკითხველი ვალდებულია პატივი სცეს როგორც ბიბლიოთეკის და უნივერსიტეტის 
თანამშრომლებს, ასევე სხვა მომხმარებლის უფლებებს; 

6.3. გაუფრთხილდეს და არ დააზიანოს ბიბლიოთეკის მატერიალურ-ტექნიკური ბაზა; 
6.4. ბიბლიოთეკაში შემოსვლისთანავე მკითხველი ვალდებული: გადაიყვანოს  მობილური 

ტელეფონი უხმო რეჟიმზე; დაიცვას სიჩუმე; ჯგუფური მუშაობისას არ შეუშალოს ხელი სხვა 
მკითხველს; 

6.5. საბიბლიოთეკო რესურსით სარგებლობის შემდეგ თვითნებურად არ დააბრუნოს ისინი 
თაროზე, არამედ ჩააბაროს ბიბლიოთეკარს ან დატოვოს მაგიდაზე; 

6.6. წიგნის ან სხვა მასალის მიღებისას გულდასმით შეამოწმოს ის და დეფექტის აღმოჩენის 
შემთხვევაში  შეატყობინოს ბიბლიოთეკის თანამშრომელს; 

6.7. ბიბლიოთეკაში დაუშვებელია საკვები პროდუქტების შეტანა, გარდა ბოთლში ჩამოსხმული 
არაალკოჰოლური სასმელებისა; 

6.8. მკითხველს ეკრძალება ბიბლიოთეკიდან წიგნის ან სხვა რესურსის, მკითხველის 
აბონემენტში ბიბლიოთეკარის მიერ სპეციალური ჩანაწერის გაკეთების გარეშე, 
თვითნებურად გატანა. 

 
მუხლი 7. სანქციები ქცევის წესების დარღვევისას 

7.1. მკითხველის მიერ ბიბლიოთეკის რესურსისა და ინვენტარის  დაზიანების შემთხვევაში  
ბრალეულობის დადგენისას მკითხველს ეკისრება უნივერსიტეტის შინაგანაწესითა 
გათვალისწინებული დისციპლინარული პასუხისმგებლობა და მიყენებული ზიანის სრული 
ანაზღაურება; 

7.2. მკითხველის მიერ სამკითხველო დარბაზში სიჩუმის დარღვევისას (ხმამაღალი საუბარი, 
მობილურის ზარი და ა.შ.) მკითხველი ბიბლიოთეკარისგან იღებს სიტყვიერ 
გაფრთხილებას, მსგავსი დარღვევის ორჯერ განმეორების შემთხვევაში კი ტოვებს 
სამკითხველო დარბაზს. 

7.3. მკითხველის მიერ საბიბლიოთეკო რესურსის  ბიბლიოთეკიდან თვითნებურად გატანისას, 
მკითხველს ეკისრება უნივერსიტეტის შინაგანწესითა გათვალისწინებული 
დისციპლინარული პასუხისმგებლობა და საბიბლიოთეკო რესურსის უკან დაბრუნების 
ვალდებულება. 

 

 


